
憫旱詩

作者：朱瞻基　明朝

本作品收錄於《列朝詩集/乾上》

亢陽久不雨，夏景將及終。

禾稼紛欲槁，望霓切三農。

祠神既無益，老壯憂忡忡。

灊粥不得繼，何以至歲窮。

予為兆民主，所憂與民同。

仰首瞻紫微，吁天抒精忠。

天德在發育，豈忍民瘝痾。

施霖貴及早，其必昭感通。

翹跂望有淹，冀以蘇疲癃。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

